
శాటోపంబున గీష్పతి

తోటకవృత్తములఁ బొగడెఁ దుహినాంశుధరున్.

	శా.	
ఆటోపారభటి న్మునీశ్వరుఁడు దన్నందంద వర్ణింప ద

చ్చాటుప్రౌఢికిఁ జేసె ధూర్జటి మహాశ్లాఘాశిరఃకంపమున్

జూటీకూటవిటంకకోటివిలురత్స్రోతస్వినీవీచికా

కోటీధాటిరటత్కరోటుకుహరక్రోడావగాశ(హ్ర)౦బుగాన్.

	వ.	
ఇట్లు ప్రీతుండై.

	సీ.	
బృహదుగ్రతపము సంభృతనిష్ఠఁ జేసిన

        సామర్థ్యమున బృహస్పతివి కమ్ము

ప్రాణంబు ప్రాణమై భక్తిఁ జేసితి గాన

        జీవాహ్వయము నీకుఁ జెల్లుఁ గాక

వాగ్డంబరమునఁ గైవారంబు సేసితి

        తగుదు వాచస్పతిత్వమున కీవు

పఠియించువారికిఁ బ్రాభవస్ఫురణంబు

        దొరకించు నీచాటుతోటకములు



	 







	తే.	
లోహితాంగుఁడు పాలించులోకమునకు

నూర్ధ్వమైన పదంబున నుండు వత్స

యనుచు వరములు కృపచేసి యసితగళుఁడు

బ్రహ్మ దలఁచెను దేవతాప్రతతితోడ.

	వ.	
సంస్మరణమాత్రంబున నేగుదెంచిన బ్రహ్మాదిదేవతలచేత నవ్వాచస్పతికి దేవతాచార్యపదవీసామ్రాజ్యంబునకుం బట్టాభిషేకంబు చేయించి యప్పంచాననుండు చంద్రేశ్వరునికి దక్షిణభాగంబున విశ్వేశ్వరునికి నిరృతిభాగంబున ధీషణుండు ప్రతిష్ఠించిన ధిషణేశ్వరునియందు సంక్రమించె. గురుండును



	 












[image: ]

[image: ]

"https://te.wikisource.org/w/index.php?title=పుట:కాశీఖండము.pdf/238&oldid=307975" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 29 ఆగస్టు 2020న 23:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

